
Irim igciyink ti atonkana ti kaiian karum ngé
dipite,pa kato péjukan bataf napéwatés ume
bukal ANAFA.Iko ci pa uleemp  péténk
karum, fi pémuyan banaan ucaakngé luwa pi
kaci kado,ti bénotan bi USAID ci kariotan
kul.Bétonkan irim ngé utuwa bi,na bi ngé
luwa karum ngé dipite sanangal bi,afiita ti
kaypaini uleemp kan tij ki bafal péleentna
baleemp kato ANAFA. Péfor irim imént i
ifélal pa péwaap,alaana.

Ngé ko nga cingi di irim imént, a nga wita ti
pédeeménipéleentcuki,usirir,ufule,ujaku,usakul
e,udinga,na ujakin,aci pa babuk sanangalna
ngé dipitena béwitirimfi ideemént,na bay
Jjukaat biki ti péleent féranse,bajukan bataf,na
bayantan ngé ko,ito pésiin,na baleempar
pévanpan  mleent ucaak nja.Kowi kay
wambana wi tul aci pa péta baiiaan ucaak ngé
ko ti péleent bukal pa bape péme pétijan icap
béga ngé luwa sanangal.

Naweek kato ANAFA



Ulibéri iduwaraani

Utémbés

Ti uluwa, uwit€s aci ut€mbés uliwa wi bé&juk
ngédipite jej wi undo péyecés, pekésal€s, oo p&€pénan
béling oo koolan ti uluwa unci wi.

Ngéwités aka pépica ti kafélal, te ngab6f di ngéliwa
ngi kalénténa ngi. Uci ngawéla ti na ujundar uniakan,
banka biki péteen ngul kayank, a uci ko yila
ngétoora ti if€lal ba ngéfaa, maa uci ngabandi ténk
uiiakan kir ba, ngéjukana ti karum nasiin béjuk, ba
nélént bafiaan béjuk.

Ti wufakan ngét€mbés, fiaan naloy ti badinan
ngét€émbes, unci wi udipite ulolan umbdéfat wi uwiin
na kampaf nasiin, na nawatan irim inlénténa yi na
nul nasiin béjuik tan ka 1ént bukur.

Périm pantana pi

Aci périm pi nasiin natan pi pa bafiaan béling oo pa
naan nalélan. Naweek nalolan ti balemp pésiin jéon
népic pul pa pétu uliwa uyandaar uwar, oo pa
pé€piban bi uyandaar bi. S€éma périm nasiin ucaak, pi
flaan pésiin natan pi ayilan péciir ngéko ngécumal:
unatar, uci pa pénari bafaan béling (s€éma nasiin
pé€raasa nan laani bafiaan pénatan ngékaaru ti béga)




oo pé pénari fhaan nalolan (séma pétu naleemp
pésiin ti pétoori péwalu).
Ti uyaar ngéko, périm pi nasiin natan pi a pe pi
nalemp pésiin natan pi.

Karum ngédipite.

Karum ngédipite aci karum ngéliwa ti Sanangal.
Kako dukaci kalolan tan wi baniaman wi katé€bantén
kul ti p€li manfutar ti uyiipal 2012. Karum ngédipite
natar kun sanangal kawun kakd pétij ng€yekéraani
pésiin undo pédu lesan ngédipite ulemp bukal. (Uko
pica di uliwa 108 wi karum)  ucumar ngédipite ci
(150) ti Sanangal (ti ko wi uliwa 144 ja wi ti uwal
pédat bukal).

Baténk ngédipite:

Baténk ngédipite ci banaan biki karum ngédipite jéj
biki pa péwarandén ulemp bukal. Ulemp baténk aci
péwul ijuk ngédipite oo bukal bédiir bukal, iko ilempi
pé€taa bukal ngéko, na péténk bukal ti péwarandén
ulemp (péjuk uliwa 50 wi karum ngédipite)

Uncaam ulempéni:
Aci kapibanaani uncaam unka wi péneej na unka wi
pécil ti uncaam ulempéni ti uyiipal. Ngé€ko ngétéb




cigun tul : uncaam wi kaneej wi na wi kampénan wi
ciguy icap najukan uncaam.

Ujaak uteen uncaam ulempéni:

Aci péjaak na péteen uncaam wi kan lempéna wi ti
ucaak ti usubal. Uncaam wi pésiin ka wi pétu ti
ulemp wi kan dola wi ti uyiipal. WEl ka piban wuy
ulemp wi kan dola wi ti uyipal, ko wi pésiin nal wi
pélemp, wi kan tij wi ucaak pé€ya karum, ngi kan
duké€s ngi unoor, na ngi ka naadkés ngi banaan.
Ngélemp pésiin béling ti uyipal. Uncaam wi pésiin ka
pénan wi ti uyipal. Maa pépénan wél kayaana ti iga
yi :

-uncaam umént abof di pétij ucaak péya karum, na
pédukés unoor banaan

-ulemp wi kan dola wi awara ti ucaak

-uncaam undooni wél aci.

Uncaam wi kan neej wi:

Uncaam wi kan neej wi, pénna ti udaasa. Udaasa wi
bafiaan kaluk wi pésiin na udaasa umpénna wi ti
péres ngéko kaweel oo ti ulemp wi fiaan do wi a na
luk pésiin udaasa.

Uncaam umpénana wi:
Uncaam ulempéni ti pésiin na ti mésiin déko aja
ngéjaka depaas pésiin: déko ci ti itawar ibaakér:




-idepaas pétijan déko pésiin délempi;

- idepaas iko oo ngéko ngélempi;

- idepaas ti pe€yecés banaan ucaak, ti pétas uncaam,
na ti ngéké mboos mécég;

- p€luk balak ti mécég pésiin di ucaak.

Banaaan Karum ti béjik ngédipite:

Banaaan Karum ti béjuk ngédipite aci nasiin karum,
bafiaan kéwas ban nekul biki, banaan paaj bawatan
ngéko, na banaan batéb bajikan uncaam (uliwa 13
wi kaum). Bafiaan biki béling béjejéna ti woote bukal
ti impafi inci yi dul, pétoo bukal di karum kajoon
uyiipal, maa bépuriir péjeja kak ti béjek karum bécak
(uluwa 15 wi karum ngédipite). Nasiin karum
ngédipite na datee tafi, ti woote pébek katim naan ni
mdati, joon ntoo ti pétorul unu unumént undo tij
unakan uci na wécat, pa pédat bafiaan karum ban
duka biki. (ngé luwa 10-14 ngi karum ngédipite).
Karum béjuk ngédipite aja utiisés, bédo b&jek uyaas
uloolan péli oo péli (uluwa 17 wi karum ngédipite)
bédu fiit uyaar karum.

Uwal pétotéléraan pédata:

ti, Uwal pétot€léraan pédata, batas irim ja bédu
béndandér bédu tot banaan pa banal bukal béwul
bukal irim.ciwung mdabi pétas irim. Pétas bafiaan ba

wulu irim ban cum biki ti upibandéru bukal ko wi
kébi door bukal.

Ujoonar uwal pétot€léraan aci ngénu ngétaajan
ngétéb na uloolan (21) ti mjal ti na unu pédat. (uluwa
108 wi karum ngédipite). ti mdabi pétas irim,batas
béliing aja béliingan kéliingan ngéwal péleent di
ngéraju,00 ngétele pésiin(ngéko mdabi pétas irim)
nasiin ucaak jon na yepar baway iko itawi ngéko, ba
né natan périm pa batas irim bafiaan, péliingan
ngéwal na pénaaman ngéko ti uleentar bukal (uluwa
180 wi karum ngédipite).

Ikiilésér pédata:

Bi ngédipite ka databi ngado aci ngé€yaasa ngéteb:
ucaak béliing oo kamban kan pelan ki irim na
ukiilésér kandeer ki mtoréna ki oo kamban kaciki
kara natas na béliingul.Ti ukiilésér batas pédipite ka
kamban ki bénatar ki, ci yun imban idati ngédipite.
Kambay kan pelan ki irim cikug pétas ti ucaak
béliing. Kamban Kara natas na béliingul cikuny
kandeer ki mtooréna ki.

Ngédipite nga data ngi ti ukiilésér kandeer ki
mtooréna ki, a ja gnéleempar péboos béliing.na data
ba nkak ni banaan béliing ndu leent ti katim bafiaan,
na péleempar bukal dika ci biki kagder ki mtoréna ki
tan, biki béjukul, oo biki kagpanul.

Béga pédata:

Kod pédata ti Sanangal tij wup iga na ngéluwa
ngépibanaani pédat ngédipite, na basiin déko i
ucaak.

Itawar péfet-fetan ko:

Itawar péfet- fetan ko, kayun karum ngédipite ja kéfiit
ko wi pésiin kadowi, na pétas péme ngéko nga cingi
tul:

-bi ito pésiin tijabi ja, bi ici ka yandaar kaja,

-bi t€ko uleemp ci ka yandaar,

-bi ciir bafiaan ucaak.

Ngédipite yilan pénatan bétawar péfet-fetan ko oo ko
wi karum ngédipite bédiir kul kanatan bul. Bétawar
péfet-fetan ko aja béga uwal wi ba wiin  wi kowi
béfiit wi aba wél wul karum ngédipite ti kéli paaj ki
ba kdki pa pédo uleemp bukal. Bétawar péfet-fetay
ko jaat bénatana, ti kowi kato péfal p€leent me wi ba.
Nanalat ba uluwa 363 wi karum ngédipite mobul,
nambofi ba kébof di bétawar péfet-fetan ko a ka
pe€yénandér ti ko wi béfiit wi.karum ngédipite tan ka
kun péleent ko utiis oo béling ko wi bétawar péfet-
fetan ko wiin wi, uwal wi ba pibandér wi uleemp a ba
dat péleent wul bafiaan. (Uluwa 48 wi karum
ngédipite).

11



Bétawar péteen ulemp:

Bétawar péteen ulemp, aja bénatana ti ujundar ulemp
karum ngédipite, aja bétij banaan ngétaaja ngéteb pa
ulemp uwaanu, bét€mbésa oo béparana kake.
Bétawar péteen ulemp, aja béjek ti kaduwa nasiin bul
ni karum ngédipite jee kéwul ulemp béjuk ti ko wi
uliwa 65 ucaak ja wi, ulemp béjuk péteen ulemp aci:
pénatan irim ti ko wi karum ngédipite wul wi bul,
péwaay na péteen bi ngéluwa nga jeja ngi bi nga ci
ka yandar.pa péyelan pénatan irim, banaan pémanbér
ka péci ugtaajan oo pépe, bay pé biki p€cum niiran ba
irim ka natana.

Balemp pésiin aja bémaar ulemp béjuk, be€yank péleng
uwal wi ba nal wi, bélent na périm oo ti kafélal ko
wi béjuk yepar wi bukal ti ulemp bukal (uliwa 25-26-
27-28- na 29 wi karum ngédipite).

Béjuk itawar ulemp:

Kara ijundi karum ngédipite na ti urefiu ucaak, na wi
baci karum data wi, karum ngédipite ja kénatan ijik
untaajan na bélolan yi itawar uleemp.yul ijik joon
iyecés ngé béjénk karum ngé dipite.kara béjik aja
béka nasiin bul, baci di karum, na bapic irim inatana
yi. Ijik aja imobara ngéleemp béliing ngi p&jap ucaak,
ngi pé€ka wul koolan, tee pé€ya di ngi p€yés banaan ti
ucaak, uciir bukal na ngéko bukal, béténk ti ucaak,

undiiman, man watandér ngéko, kaay ucaak, békus,
ipas na upat bakaat, p€yecés ucaak (uluwa 62 wi
ucaak na 24 wi karum ngédipite).

Péjiikan uncaam na ngéko ucaak:

Pé&jikan uncaam na ngéko ucaak, aci katim kan wula
ki ba woc€s uncaam pésiin na wi msiin ngécaak ti
mboos, ba taa béka baneej bi na bampén bi.

Icap uniiran pésiin:

Ti ujaar uluwa unjeja wi ti ngéyiipal 2011 ti ngénul5
ti péli pépaajan na pélon, uluwa unjeja wi ti ujare
béka, icap uniiran pésiin joon ipiban iga yi uncaam
pésiin paréna yi péya di banana oo ité uleemp yi pa
wul yi wul.

Béjuk basiin:

Béjuk basiin, aja bétonkan nasiin karum ngédipite na
banekul biki, basiin ijik, na basiin impafi ngédipite
bampicaata biki di impafi, napic irim ti b&juk pé&jikan
uncaam, ni ijabi ucaak, ni naweek ngémiinis ngéko,
ni kafetar pa péwatés béka, na ni umiinis wi pésiin ja
pi namaar.

Man wiinar basiin, ka taa pun bi uleemp karum
ngédipite kaya bi uja,na ngénu uleemp béliing.

-ka fakun kara béjik na uleemp bul

-ngéko nga ka ngi péleenténa kara unu uleemp di
karum ngédipite
-ka piban uyaar uleemp di karum ngédipite (péfa
ngéwal péleent)

Karum ngédipite aja déleent nasiin ucaak oo naweek
ngémiinis unu na uwal wi man wiinar basiin ka ci
wi.nasiin a yélan péwutan fiaan natarul dul (uluwa 84
wi ucaak na 19 na 73 wi karum ngédipite).

Ijék bayiliya bafiaan méraasa:

Ijék bayiliya bafiaan di méraasa, aci béjeék bayiliya
biki bafiaan paran biki pa ba ci karum di méraasa.
Bukal joon bétee ngéko péraasa,béjaak uncaam wi
kan leempéna wi pul, béleent ito yi béleempéna yi na
yi bépénan yi,ngéleemp ngi kan dola ngi,p€jikan ko
wi péraasa ka wi,péniiran béténk pa pé€jaban péraasa.
Bayiliya mérasa, aja bédo uleemp bukal ti uniiran
bang cum biki.bépurir pédo ijuk pa itawar uleemp, yi
kan di teen kara uleemp.

Bayiliya deparétéman:

Bayiliya deparétéman aci béjuk biki bafiaan paran
biki pa pédu teen ngéko kandeer ucaak inja. Bukal
joon béniiran ngéko nga ka ngi pédola di ucadk,
béteen ngi kan tij ngi ucaak karum, ngi pétaw ucaak.

Bayiiliya deparétéman joon bénatan ngéluwa, na bi
ijuk itawar uleemp kayandar bi.

Ngésuk kafetar pésiin na ito ulemp:

Ngésuk kafetar pésiin na ito uleemp aci manteelér ti
umetaari fiaan naloolan oo bacumal na pésiin pa
uleemp péniiw oo péyecés t€ko oo ko pésiin. Kafetar
pésiin na ito uleemp aci béga bélon bi uleemp, bi
pésiin jee péwél naan nan cii i pul uleemp ucaak.
Pésiin kabiluk fiaan namént. Iga ulemp imént yi cum
udolar di mboos méncumal. Kafetar pésiin na ito
uleemp ka wét naleemp nédo bina nal bi,maa pésiin
ka du teenulaatuy.

Ngéwejat uluwa ngampat ngi na ngécint ngul:
Ngéwejat uluwa ngampat ngi na ngécint ngul, aja
ngéwéla ti kaf€lal uci ngabandi ti na ukuraar ufiakan
ijuk, ngéwéla ijuk inka yi p€yank yul, ngétoorana di
if€lal ba ngéfaa.maa uci ngébandi ténk unakan kuir
ba, béjukan ngul ti karum nasiin ba nétaa
bafiaan.nasiin ka teen uci ngéleenténa tul oo di ijuk.
Ngéluwa nga poka ngi, aja ngé€teena uci ngaci
ngéluwa nga poka ngi na irim oo uwiin uwatésa
wi.uci nga ci ngéko nga dongi leent€na. Maa, uci
ngameat béga ngul karum ngédipite ka teen p&€yank
ngul oo pépok ngul.

Ngéwejat uluwa nga bofat ngi aja ngétij ngéging ba
pic biki ngul,te naloy ti bukal ka yank péleent séma
udipite kamban kambofat ki di pésiin,nul nasiin,
napic irim bé&juk bankaana bi ngéko,na umiinis
unkaana wi ngéko (uluwa 71 na 79 wi karum
ngédipite).

Kandn bétee:

Kandn bétee aci pédoor fiaan ulemp ba néwélu
koolan wi médoot wi ka pékd.aci ménci man waraat
mi,man laaga mi,péniiran péténda ko, péwéla
ko,pétupa ko, ba kéduka do,oo kélaan pédo ko,wi
médooni ka pédo ti ulempu.

Pélent naweek ngé miinis bi ulemp pésiin ka ci bi:
Pélent ulemp pésiin, aci béjénk na week ngémiinis na
ngédipite.béjénk bémeént aja bédola ti ké li kéwaant
ka nek ki uyankul pétoori péweek.karum ngédipite kd
pé€me unu umeént ngénu kéwas ti na ubandi wul. Aci
béjek naweek ngémiinis na ngédipite, naweek
ngé€miinis ka piban bi pésiinul ka lemp bi pa ja, ba
béwatandér ibat pédat. Péniiran ka dola di kamban
ngédipite ngape ngi pécum, ti béhaan naweek
ngémiinis (uluwa 55 wi ucaack na 97 wi karum
ngédipite).

Périm nasiin ucaak:
Périm nasiin ucaak ka piban bi uluwa ka yandaar bi
uja.

Péwél périm:

Uci mé di ka maar unu pédat, méyilan péwél fiaan ni
ménali périmu n€ya dataru.maa pédat, ngé dipite ti
béga aci naan bédirul. Kara périm pang wéla pi
waraat (uluwa 64 wi ucaak)

Maa péwé€l périm a dinana ti ngéluwa 88 na 89 wi
karum ngédipite. Udipite a ka pé€yankar faan périm
pé€loolan tan.

Pépén ti ko:

Pépén ti kampanu oo ti karum ngédipite a niirana di
uluwa ucaak, di uluwa karum ngédipite, na wi ulibér
pédat. Banal pépén aja béleent nasiin karum ba
néleent but bacintul unu ureenu uduut. Karum
ngédipite niiran ba pépén bukal koka kaleent nasiin
ucaak. Udipite umpénni wi ba di kampan wél, aka
pé€neeman pétoorul di karum (uluwa 60 wi ucaak na 7
wi karum ngédipite).

Upémba ti pépénar béyeenu na unalu iloy iga ci
iniirana yi ti uluwa karum.aci pép€ pan nam pi na
péduka, udipite uy maraati ngéreefiu ti ma lilul tee

ngéyaas ngétéb aja udoka di karum (uluwa 104 wi
karum ngédipite)

Uncaam wi kampaii kantoo Ki ti pésiin pénan wi

I depans pésiin (séma idepans ito uléemp i mbofat yi
di pésiin) a puriir pé€tawa ti ngémban ngéte€b «idepans
ngénu béliing na i depans kampaf kantua ki ti pétuari
nasiin ». [ depaas kampani kantua ki ti pétuari
nasiin aci idepaas pésiin. Aci iko ikan jooni ikambii
leempéna. Uci ti pésiin aci s€éma péniiw lopétaan,
péweel ngéwordinateer ngéwalu na pédo ngélon, na
ngélon.

Udipite

Udipite, nantijéni périm ucaak/péboos, nanturari
péboos, uditar na uforésa karum ngédipite, ulimént
ucaak upébalén, ngul béliing ciwun icap pésiin ucaak
pi bafiaan liing pi. Nantijéni périm ucaak aka péci
ulugum fiaan, nan kani béga ti méciwul ti ngébary
béliing. Méciwul aka péliing na uditar péyuntul.
Karum ngédipite aka péwulul iko ileempi ink&s yi na
déko uleemp pésiin pédémbanul (ulua 100 wi karum
ngédipite).

Udipite unkaat wi kampaii
Ngédipite ayilan pédikabof nin di kampan kalolan ki
pulitik di karum bukal

Ciwun bankaati wi kampaii

Nantuarari bukal ee nébof di ngéleemp béjik basiin
imbayg uleemp, ti manteelér ee béruyankar. Béka
pé€pic bibédii yankar bétaa nasiin karum. Uci
bateelérét nasiin karum kadat ti kékés bukal ba nétaa
bukal bi bédii yankar. Naan dika par périmul.
Ngédipite ngankaati ngi kampaii puriir  pébof
nakampann pulitik ki banal ki. Béka pétibar nasiin
kampaii kamént kafélal namént nung ni leent nasiin
karum. Nul but nébi leent barum ngédipite naba duka
unkunk béliing. Ee bébof di upin ituari i kafaa yi i
imbay uleemp inci yi. (uluwa 23 -3435 wi karum
ngédipite).

Béga uluwa

Béga uluwa aci kani kanjee kéleempéna ci béjuk
Afirik pa pénatan ngi kandola ngi. Béga uluwa ee
bépar ngéko ngéteb ti na ba duka kabuk: Ucak ko uci
ko kéma ci wootira di ito pésiin, ngéruka neejana di
bametu ngéluwa ngécaak ngabof ngi di bejuk u
patandér na uluwa unjee uyandaar ucar umént.

Ito pésiin : Etablissements publics

Aci ito inci yi ti uwordi nasiin. Apatandér na déko ito
uleemp oo ti kawaap. Dul di ulemp pésiin ka doona
dun.

Péboos

Péboos pésiin pan pénna pi ti kambay pulitik a pa
doona ti ngéko ngé€waant : mboos, pésiin na banaan.
Mboos aci ucaak unkd wi béyeen wél. Péka béyeen a
paté€s p€boos na itawar ucaak incint yun séma bi
indeer, deparétéman.

Upéraar pédikaluk udaasa

Upéraar pédikaluk udaasa aci péwét péluk upéraar
périkaluk udaasa aci pépéraara périkaluk udaasa wi
uluwa dooni tu. Séma pékaat uforsa banaan abof di
ngaka ngi upéraar ci.

Béka pésiin

Béka pésiin aci ngéko pésiin béliing ngéteeni uyaar
na uleempar uncaam. Uci ti uluwa, béka pésiin a
puriir péci ngéluwa ngajee ngéteeni uncaam pésiin
béliing, wi indeer, wi ito pésiin, na wi bafiaan ban bof
biki di pésiin. Aci kapiit kan boférén ki ngéluwa,
ngéluwa ucaak, ngéluwa pétijan uncaam pésiin.

Béténk

Aci Béga bi pésiin fiil bi pa ito pésiin uleemp imbof
yi di pésiin na imbofat yi péyilan péténk pul ti (imbary
uleemp).

Gornéman

Aci béjuk ngémiinis na naweek bukal. Naweek
ngémiinis na bacintul aka péleempéna uwiin nasiin
ucaak. Ti katim péci karum na Naweek ngé€miinis
tijun p€yuunt gornéman ti karum. Ngédipite ti iga
injaka yi ti ngéluwa 85 na 86 ngi ucaak. Umiinis kaat
pé€ka ulon uleemp windii luka (uluwa 54 wi ucaak).
Ti ujere péci ti kamuut kalolan, pépé€n naweek
ngémiinis oo pétanan uleempul aka  pétij
bandukawukuunk pétafian but uleemp bukal (ngéluwa
43 na 53, na pépén ti ngéluwa 43 na 53 te di 57 ngi
ucaak.

Kampaii pulitik

Ngédipite uci bakés untaaja bépuriir pénatan kampain
bukal ki pulitik pa péway uwiin wi babofara wi (maa
cit pa péway ungaaiiu iyeen bukal). Imént yuy ci yun
impan pulitik. Udipite apuriir pébof di kampafi pulitik
kalolan son. Impafi pulitik ee wél nasiin karum uwiin
bukal na itim bukal na ngédipite nga ci ngi na bukal
na katim nasiin kampaf pulitik kamént na ki na
nekuli. Ikarta imént ee pénni di kasurénal pésiin na
ngtémbés nga ci ngi béliing (pépén, péneej, pefaak)
wi nasiin karum leenta wi aba.

Basiin Impan pulitik ee bébof di béjik basiin imbary
uleemp te ee bee woc banekul biki kayankul (ngéluwa
21 na 22 ngi karum ngédipite).

Kato uluwa kaweek kafali péleent

Ban bof biki di kato uluwa kaweek ee béjejénee di
karum ngédipite. Naweek kul ee néci nataw péleent.
Béga ban jee béfeta ee bépénna ti uluwa karum
ngédipite. Nasiin péboos (kabof di biki kampatésa
biki ti kato uluwa ka week ki uci nee pén ti irim
inadooni bajara uyankul pésiin). Ngémiinis naweek
bukal, bébof rul ti ngémangason ngi bédo ngi ti
uleemp bukal (ngéluwa 99,100 na 101 ngi ucaak na
120 ngi karum ngédipite).

Bécingan ngédipite

Ti ujundar te ubaar uleempul udipite aka bécingan bi
kan wayul bi pa pédika tija di béga bétawi péleent.
Dal upén tan, nin udipite ulolan kaat péfetana ou
pétija di kato uluwa te karum bukal wélat béga.
Udipite umoba wi ti pédo ngémangason oo undo wi
ba uwutétaan ba oo tuk apuriir pémoba udica nal
karum ngul wélat béga. Bécingan péway udipite
apuriir pé€pénna ti béga uluwa unjaka wi ti ucaak na
di karum ngédipite. Pa p€yep pé€gar bécingan béwayi

udipite oo pétanan péfatul pa pédicul, ngédipite 11
jawun ngénatan périm pémént puy ti béga uluwa 34.

Ngédaasa

Udaasa aci ko wi bafiaan kaluk wi pésiin pa péténk
pul ti uleemp ucaak (uleemp nasiin, wi pétij ucaak
p€ya karum, uciir bafiaan, na undiimaan. Pé€luk
udaasa, aci pétu kanan di uleemp ucaak. Uci udaasa
ja ank uténk pésiin ti pédo ngécumal, p€tas uncaam
wiina pun mak.

Kamban kawalu

Uci uwejat uleemp u m bifaree i mban béliing, karum
ngédipite ee kénatan kambany uleemp kawalu upén ba
ti kamban uleemp péyecés uncaam na péway wél, na
ti imban uleemp bayiliya, ti imban ngéleemp inci yi, ti
indiinatana yi, na ti i walu ee bof ti ngéreefiu na
ngéko ngi bayepar ngi bukal. U pén ba ti ngérefiu,
nasiin karum ngédipte a puriir péduur ngul béjik
(uluwa 33 wi karum).

Upok péwatés uncaam

Aci uwiin udipite umpuriir wi pédukés uncaam pésiin
00 péwates we€l pa uleemp. Pédukés uncaam aka
péleenténa ti kékés banaan béliing. Uwiin wi kan tu
wi udaasa uwatésa aci uwiin u n wara wi.

Upok péwatés iko
Uwiin umpénna wi ti bé€ga te pénnati ti uluwa a puriir
pé€poka, ti ujukar uluwa 41 ti uluwa ucaak wi 1958.

Upok pékayan béga

Uwiin umbofat wi na ko unjaka wi, a puriir pépoka.
WEl wi baja wén b&ja uwiin umobat wi ti uwal
pénakanaan ujare uncaam di karum.

Ujoonar ulemp ngédipite

Ngédipite ee ngéwootiira pa ngéwaanu 5. Ujoonar
ulemp bukal a puriir péfala tai uci karum gar
(ng€luwa 60, tikoot kacdk ki uluwa ucaak na koot
kacdk ki karum).

Péyiij

Péyiij aci pédukandaan béka fiaan nan cati ti périm pi
nadooni ja ti uyisarul. Pe&yiij bofat na béteend oo
béténk banjee bédola ti uyisar fiaan namént te dika
kak. Béjuk ayilan péyiija iko fiaan uci banatar ucaak
oo aci béjuk bétenk. Nadukandaan iko fiaan aci
nayiij.

Kafélal kantijéna ki itim bafiaan bawootiir
Kafélal Itim bafiaan bawootiir ee kétij itim bukal,
mbukara bukal na ucaak wi baciina wi na kambar ki

béwootiraan ki. Naan oo fiaan nanali pébi wootiir
aka pépican katimul ti kaf€lal kantijéna ki itim
bafiaan bawootiir. Pépican katim ti kafélal kamént ki
aka béga:

Nawootiir aka pétij kakarta ki kampiban ki kuma
nako ci abuk Sanangal, utiis€s aka p€ka ngéwaanu
18, pétij ikarta i nayepa yi (kakata ki kampiban ki
kuma nako ci abuk Sanangal) a ubaani pépuriir
péwootiir. Njaka pélés kuma pul pépican katim
pé€mént puy aci pénata faan bédiirul.

Uluwa

Di ujabi périm uluwa pénna ti péndeemént ulaten a
paci « lex », « legis ». ti béga, uluwa aci ko untuwa
wi pa banaan béliing te datat. Ngéluwa ee
ngéwootiiraan di karum ngédipite maa pénatan ngul
aciina di nasiin ucaak. Kaduwaraani béga aci pa
uluwa na untuwa wi.

Uluwa péjikan uncaam

Uluwa péjikan uncaam aci bé&ga bi pésiin jee
bépibanaan karum ngédipite uncaam unjee uneej na
unjee upén. Wi kanwambanee tul ciwupg pépiban
ngédipite bi bagal péleempéna uncaam péja. Uluwa
pé€jukan uncaam ee bépiban pa uwaanu, uleemp wi

udoona wi, bi uncaam ci bi na udi ka di péneej na ko
uka wi pé€doona na péliingérén idepans ikambii ci tul.
Uluwa péjukan uncaam aka pépatés na uluwa
uncaam pa bafaan ci uwar na uluwa pébi liingérén
idepans. Uluwa uncaam pa bafiaan ci uwar nal bi
ujeja bi uyas ulolan na kéwaas béga bélolan na
ngéluwa ngécint aci pa bafiaan péci uwar taii. Uluwa
pébi liingérén idepans aci pa pébi ka béga pédukés oo
péwatés idepans indooni jeja ba pa ngédipite. Séma bi
katim wul jaka bi Uluwa pébi liingérén idepans aci
pébi wités uluwa pénaaman na uciir ucaak.

Uluwa péliingérén uncaam

Uluwa péliingérén uncaam,aci béga bi ngé dipite jeej
bi pa péwatés oo pédukés uncaam uleempéni undowi
jaaka.séma ka tim wél aci pa péliingérén uncaam na
udémbar uleemp wi udoona wi.

Uluwa untijanaan wi karum ngédipite

Aci uluwa wi kampiban wi bi ucaak ka bi péyandaar.
Séma ngédipite ka wootiir nguy wél, ee ujintalés ko
undooni jaka ti uluwa ucaak uweek. Ngéluwa
ngémeént ngi ci nguy icap yi ntijanaan yi uluwa ucaak
uweek a joon ngépiban but ngélon ngéluwa ngapuriir
ngi pébi t€mbésa faan. Ti béga, uluwa untijanaan wi

karum ngédipite nek wén uluwa ucaak uweek maa oo
kaka pe but ngéluwa nga duka ngunk.

Kamban kaweek

Ti uluwa, kambany kaweek ci kuy kamban kan kd ki
ko umpe wi umetaari bafiaan ban wootiir biki. Bofat
na kamban kaweek kan pelan ki bafiaan. Ee uci ba
yiink nan pelani bafiaan ban wootiir biki joon
négaanar. ti woote pa pé€gaaiiaar mka péka ko umpe
wi umetaari bafiaan ban wootiir biki.

Séma uci banaan usent (100) ka péwootiir ni kan
gaanaari aka péka banaan 51 (aci (100:2) + 1).

Ujoonar uleemp

Ujoonar uleemp aci ujoonar kayiliya fiaan ni ucaak
tuwi. Nayiliya ucaak ee néleentar katim ucaak
béliing. Kayiliya a puriir péci uforsa oo pénatar.

Kayiliya uforsa

Kayiliya uforsa aci kayiliya ki batu ki béjik banaan
oo fnaan nalolan pa nanatar ko wi batuwul wi ti
ngéwal na udoor uleemp te dika pén ti wél. Uteen na
kaay aci ti ko nayiliya kaja wi oo wi né¢ do wi. Bofat
na kayiliya pénatar bafiaan ki me ki béyilanég
péteenul, péwayul oo pépénanul ti uleemp wi batuul
wi 0o ko wi né do wi.

Béga upok

Béga upok bi karum ngédipite ka bi pa piban banaan
banalat bi pésiin tij ucaak a do na pédook bukal ti
pésiin. Di ngécaak ngi karum ngédipite ka ki uforsa,
béga upok aci pa piban bafaan banalat bi pésiin tij
ucaak a do na pédook bukal ti pésiin pémént pun. Ti
uluwa Sanangal, béga bémént a leenténa ti uluwa 86
ti iyot wél 3, 4 na 5 wi ucaak. Pa péyilan péniiraana
di karum ngédipite, b&€ga upok aka pépénni ti
ngédipite 15 uci kotiisés ba.

Ban bofat biki di pétuwari pésiin

Ban bofat biki di pétuwari pésiin aci impan pulitik oo
ijuk banaan imbofat yi na kampan ngédipite ka week.
Ti pulitik, bapok aci ban bofat umban na ban tuwa
biki ti pésiin. Ti pé€boos pi me pi bafiaan ucaak paran
bukun ngédipite bapok aci banaan ban bofat biki na
batuwa biki ti pésiin. Béci bakaman pésiin. Aci ko u
n wara wi ti ucaak wi baaan liing wi ké liing, bapok
kaleent uwiin bukal u n yilan pédikanaam na wi
bantuwa di pésiin.

Bawél béga bépénanaani uncaam

Bawél béga bépénanani uncaam kawél périm
pénanani uncaam, péluk ngaka ngi pédola. Joon béme
uncaam na ngéko pésiin bi ngé€yandaar nga do.

Karum ngédipite

Karum ngédipite aci t€ko kambof tan tij icil icumal:
bécil péwatés nasiin ngéwejat, bécil pénatan ngéluwa
na ubaani, bécil pénatar ucaak di mboos méntor.
Ntari karum ngédipite aci bi karum kantuwarar
ngécaak ngi banaan liing ngi liing.

Péliingan iniibi ti bakaat na bayint

Wi uluwa niirana ucdk, ti woote ngédipite da ndola ti
unu 3 di péli Suwen ti uyiipal 2007 na wi unatana wi
na wi kato ngéluwa kaweek natan wi wél (ucaag n°
97/2007- ti ko 1/C/2007 ti pébofat ti ko unjaka ti kato
ngéluwa kaweek (uluwa 7) uluwa n°® 2010 -11 ti 28 ti
Mai ti uyiipal 2010 dubi niiraana. Uluwa unatan
wiink péliingérén ifa niint na paat ti irum yi banaan
katotaraan yi unatana wi bawit€s wi ngéluwa ucaak
ti woote da ndola di ti ngé€nul3 na 26 ti péli
Nawambér di karum ngédipite na karum katé€bantén
undo péneejan uluwa béliing niint na naat ti irum
pésiin.

Ti Sanagal ti ko uncii uwalu ti uluwa wi ¢i wun nin
kampafi dika suntéran kaniibi bayint na bakaat.
Ngéluwa ngaja ngi ko umént ciwuy ngi (uluwa 1 na 2
ti uluwa n°® 2010-11 ti 28 ti Mai ti uyiipal 2010 ti
péliingan ifa niint na paat. Uluwa umént wi gja
«ifelal i kantibéna yi itim bariaan aka péliingan

bayint na bakaat maa uci ucumar bayint na bakaat
lilngat béyatee kanat i ucumar liing ti. Ifélal i
kantibéna yi itim baiiaan aka pécaan na uluwa wi, ucit
ba yaank cit i jeja. »

Uluwa umént wi leenténa ucak ti woote ngédipite ti
péli Sulet 2012. Wél wi bakaat cum wén di karum
ngédipite. Ti bakaat 33 s€ma ti bafiaan 100 bakaat
kaci 22% ti usubal 2007 maa 2012 abi 64 s€ma ti
banaan 100 bakaat kaci 43,3%.

Kampaii pulitik
Kampain pulitik aci b&juk banaan ban bofara biki ko
wi banal, uwiin te a bétas pésiin pa peyilan pépiban
ko wi bawatan ucaak. Pénal péyank pésiin patés wen
impani pulitik na impafi induka yunk séma impaf
inatar unganu bukal, I bambofara biki uleemp oo yi
baway ungafiu baleemp. Kampan pulitik ayilan péci
béjuk ban tonkan bafiaan ban ka biki uwejat ulolan te
aba tij uwat p€yank pésiin. Aci b&juk bafiaan ban
bofari biki uwiin.
Naan nan taneene péyuunt pésiin oo ngi utand
Ngéwac bafiaan batéb ban taneene péyuunt ci ngur:
Naan nan taneene péyuunt pésiin:

% pésiin

% indeer mboos na ijuk bafiaan

* ito pésiin

% impaf i kan leempar yi ucaak
Naan nan taneene péyuunt utand
% Impafi bafiaan ban tuut biki mtum bukal di
pulitik.
Impaf kawaaap
Imbof péwatés béka
Mtasa
Baway ungafiu baleemp
Ito béténk
Naan nan taneene péyuunt pésiin atuwa ti uluwa

X/ X/ X/ X/
L X X SR X R X4

X/
°

pésiin.

Naan nan taneene péyuunt utand nul atuwa di uluwa
utand.

Naan nan taneene péyuunt aci bi fiaan na jin i uluwa
maa bi na cit fiaan na jin pa pé€jankéma uluwa aka
péparéna ti iga icumal. Bi bafiaan najin kanat bi ti
karum uluwa cif bul bi bafiaan bantaneene péyuunt
kanat bupg ti karum uluwa uci ban taneene biki
p€yuunt ci kampan.

Ngéwitésa pésiin

Ngéwitésa pésiin (ibat pésiin) aci béjuk ngéjiitu ngi
pésiin jee bénatan pa péduwités ngéko ucaak.
Ngéwitésa pésiin aci ngéjiitu ngika dola di ito pésiin
na bafiaan pésiin na ngéko ngikadoona ngi ngul
(banaan, uncaam na ini) pa péduwit€s ngéko ucaak

(iga, ngéleekool, peyis, bafiaan, déko pé€tuwa, uleemp,
pé€juk uleemp, bétas, uleemp pésiin, unoor, unkésat
wi) undo péténkan ngadooni wambana (pé€liingérén
bafiaan, pénat pélolon, peyis bafiaan, pépaca, pédukes
unoor, péwates beéka) te kaniibi ngul ciina ti
péwarandén ngul na pécar pé€natara ngul.

Pésiin karum ngédipite

Pésiin karum ngédipite a bof di késiin kéwaant
kantijanaan ki ngécaak ngétari na pésiin ucaak
(pésiin ngémiiniss) na ito ngéluwa ucaak (ito uluwa).
Uleemp pésiin karum ngédipite ciwung pénatan
ngéluwa. Ngéwejat ngéluwa katija dul banaan
kapibandér baa uleemp kafiit ngul, a uba ngéluwa
kawootiira. Pa péci ngéluwa ngi kanat ngi, pésiin
ngémiiniss aka péfiit ngul. Ti bénu ngécaak ngétari
pénatan ngéluwa aciina di karum ngédipite. Kul ka
kun pépic na pénatan ngéluwa maa but na péteen ko
wi pésiin ngémiiniss kado wi.

Nasiin karum ngédipite

Nasiin ~ karum  ngédipite atuwa ti  ujundar
uyiipal uleemp ngédipite. Ujoonarul di pétuwari aci
uyiipal ulolan nul na bacintul barum. Nul kaparéna ti
woote pépelan bacintul bafaan. Bi ngédipite
tuwaranul bi, nasiin karum jawun nduyecés ngérenu

na uyaar uleemp di karum. Ee nébofara uleemp
umént wi na bacintul barum na basiin impaf na biki
iban uleemp. Uleempul anatanaana di ngéluwa karum
ngédipite na ngi ucaak.

Nasiin kampai di karum ngédipite

Basiin impan di karum ngédipite ee bébof di béjuk
basiin, abaja bémaar unatandér ko wi kan leenténa ti
béjuk, bébof di péyacés bul. Kampan di karum
ngédipite aci béjuk ngédipite nga bof ngi unal ulolan
ti pulitik. Basiin impan di karum aka uforsa mak ti
uanatandér ngéluwa.

Béyandaar pékanan woote

Périm « béyandaar pékanan woote » aci kaduwaraani
ngéko ngaka ngi pé€kanan woote.  Atij ngéga
ngéwaant : ti na ujundar woote, unu woote na ubaar
woote. Béga ti na ujundar woote tul ti bajoon
bédoona ifélal ikan picéna itim bafinaan, i itim batas
pésiin oo impan pulitkk oo ngéwal pé€buut irim
bawootiir.

Woote dul aci péwat ikarta, péwaant ngékes na pépin
ikarta, pétaa na wumee yir karum (na béjik baway
woote) na nangafnaari pi ulolan ( ni ban ka biki péta
wél). Ubaani, ubaaar woote aci péteen woote bi da

par bi ja na pé€yacé€s ménom man yilan pébuukee ti
pé€toonkan na péboférén banaan pulitik.

Uwejat pénatan uluwa

Péwejat pénatan uluwa aci uwejat u n wéla pa
pénatan uluwa pésiin. Uwal wi uniiraana wi di béjiuk
ngémiiniss, upar p€ya karum ngédipite pa pé€ya
wootiira dul. Uwejat pé€natan uluwa bofat na pépiban
uwiin udipite ulolan oo ngécumal wi uluwa.

Ubaaja nasiin pa pénatan uluwa

Aci ubagja nasiin pa pé€natan uluwa u n wootiira wi
di karum ngédipite wi kato ngéluwa kaweek teen wi
weél aa ba. Uluwa wi nasiin bagjara ee ucéli di
kasurnal pésiin. Ubaaja umént wén kapiban wép
nasiin uluwa niiraana di karum ngédipite. Uwal
umént uluwa kanat uyandaaraana. Kasaaku ki nasiin
waara kiink a pénna di uluwa 73 wi uluwa ucaak na
wi 85 wi karum ngédipite.

Uwiin udipite ulolan wi uluwa

Uwiin udipite ulolan oo ngécumal wi uluwa u n yilan
wi pékak uluwa uci ubof di ngika leenténa ngi a
uniirana di karum ngédipite.

Najukan uncaam di karum ngédipite

Bajukan uncaam di karum ngédipite, ti béncingan na
kaay barum, ka bukun péteen uncaam, ini bi uleemp
kéyandaar bi. Nin uncaam dika pén pédoona uleemp
uwalu te bémeet.

Béyepar ban pica bi

Aci béga ban yoj bi ngédipite ka yeparaan bi
ngémiinis ti ko wi bapal pé&jintalés. Iyepar iméng
apénna ti ngéko ngi banaan ucaak nal ngi. Iko yilan
péci ngéko ucaak béliing oo ngi kamban kalolan ki
ucaak. Ngéko ngafuay ngi kasaku ngédipite kamént
kun aciina di uluwa 95 wi karum ngédipite.

Béyepar ban leenta bi

Béyepar ban leenta bi aci bé€yepar bi udipite ulolan
yeoar bi uminis. Béyepar ti katim bafiaan ban cum
biki jaat bédola. Iko puriir pépica kootiis pa pé€yojan
umiinis péte uyepar.

Béyepar ban fiat bi

Béyepar ban fiat bi aci béga ban tu bi pa uci
maneemélér ci, ménduna wocésee ito ngéluwa
inkaana yi péleent ti na béga bémént bi duka ka yank
péleent. Ayilan pépénni ti nataw péleent bédiirul oo ti
nalony ti ban wocélér biki.

Kafa woote

Kafa woote aci kafa ki kan wél ki fiaan pétuwari
pésiin (péci udipite, nayiliya ucaak, nabalogy,
nabalon). Ee umeya ti péfa ucumar irim bawootiir na
ituwari inci yi ti kambang kamént. Ituari yi kanwéla
kara kamban ee faana ti ucumar irim ban wootiir biki
na kafa woote.

Uncaam uneej wi

Uncaam wi pésiin ka wi ti uleemp ulon.

Uncaam wucaak aci uncaam uneej wi ti katim
ngéleemp ucaak.

Pétaa bi ngéko par bi ja

Pétaa bi ngéko par bi ja aci uluwa untuwa wi pa uci
mba uleemp kétaa bi ko par bi ja. A pe pépiban bi ko
ci bi péwaan ti ee kéfiit, k€késal€s upiban.

Péniiran uditar péyuunt

Péniiran uditar p€yuunt aci périm pédital pan tij
ngéwiin gécumal : baloy wiin pul bi béga pétu banaan
oo ijuk bafian baniiran biki pélabata ti ko wi baci wi.
A bukun wiin pul kak s€éma p€kangan banaan ti béga.
Péniiran uditar p€yuunt aci ntari pétu ti karum ko wi
nado wi ti béga pulitik, ti béga uleemp, ti béga
uncaam.

Ngéluwa karum ngédipite

Ngéluwa karum ngédipite ka piban ngun bi karum
kayandaar bi pa péyilan pé€natan ngéluwa na kaay ki
bakd ki pérudo.

Pésiin ucaak

Aci mayecésér pulitik mi nasiin yijat mi pi pétuari
maa a kaana ti woote. A patandér na pésiin mayijar.
Ti pésiin pémént puy ituari kakaana di ban wootiiru
biki. Aci pésiin bafiaan ucaadk pa ucaak na biki
ucaak.

Kamban woote ucaak

Kamban woote aja kawél batas péténkan pétuari oo
ituari uci bapelan bacint bukal irim. Aciina di uyaar
ngéko apuriir pé€gaafaar pi ulolan oo péwéma yir
karum. Woote yilan pédola uyaasa ulolan o0
ngéyaasa ngétéb. Uci ukaat nampari ti béyaasa
bécak, utu béyaasa bétebantén pédola ti umetaari
batas pésiin bampelan biki irim. Uyaasa utébantén
imbay pulitik a puriir pékémbérén ngéforsa bukal.
Kamban woote kamént ki ee kéjaka ulaay ucaak.

Kamban woote kandeer
Aci kambary kanjee kara natas néka ituwari iliing yi
ucumar na irim i naka yi. Kara kampan pulitik

kapiban itim batas ituwari. Ituwari ee faa ti pétaw
irim kaayi na Kafa woote. Ituwari induka yi ee faa ti
ban mea biki.

Béjik béweek
Béjik béweek aci ngéreniu ngajee ngédola di karum
ngédipite. Tul ti ngécaan ngéweek jawun ngékiija.

Ngéwal béjik

Ngéwal béjik : tul ti karum ngédipite joon ngédoona
ijik uci ko ci béjik ban jee béruci tul oo uci béjik ban
tuwa bi kétuwa. Ngéwal bé&jik katu nguny ngénu béjik
pa pénatan ngéluwa. A patandér na ujoonar uleemp
ngédipite uncii ngéyiipal 5 mé uci karum bi gar kalon.
Ngéwal béjik ngéwaant ci nguy : béjik ban jee béruci
tul, b&jik ban tuwa bi kétuwa na ngérefiu ngajee
ngédola di karum ngédipite.

Béjik pélenténa ko

Béjik pélenténa ko aja béduwa uci ko dola oo aci ti
ucaak, ngédipite ka jék nal baduwaat. Béko ayilana
pédola ti b&jik ban tuwa bi kétuwa. Uci ko ci s€ma ;
-ti kaduwa nasiin ;

-ti p€tawa périm pi nasiin japi uci ba kaat béjik

-ti pétu uwiin nasiin wi pélemp ucaak uyandar, na ko
wi nasiin nal wi pédo, péfiit uwiin ngédipite ngabofat
ngi di kampafi nasiin, na ngélon, na ngélon.

Béjik ban jee béruci tul: tul ti ngédipite joon
ngérujik te bérika duwa parame aci ko umea wi.
Ngéwal ngaci ngi ti umeetaari ijik imént yuny ci guy
ngéwal pénaakésa ngédipite.

Béjik ban tuwa bi kétuwa apuriir pédola ti péncoof
ngéjik ngét€b ngajee ngéruci tul. Naweek joon ndu bul
oo umeetaari ngédipite (uluaw 5 wi karum ngédipite).
Ee ijuund oo ibaana ti périm pi nasiin natan pi.

Béka péboos

Béka péboos aci béka péboos ti béyeen pul uci
mpénan béka béte€nk na ngécaam mboos ménton. Ee
bétu ucaak péme me bayilanank duutukal.

Béka péboos béling :

Béka péboos béling aci ko undukésa wi ti uncaam wi
pésiin kawi na wi pa pénan wi alempéna.

Uci ko dukésa aci ungaafio a uci ukésat aci péyér.

Béga péwél pésiin
Béga péwél pésiin bul bi bafiaan ucaak joon bédaténa
basiin. Aci kafa ki bafiaan ka ki béliing. Ngéga

39



ngéteéb ci ngun, bi péwél pésiin ucaak aci bécol abi
péweél pésiin indeer noont (bafiaan ucaak ee bawotiir
bayiliya bukal, ba bayiliya karuka wotiir nasiin
bukal).

Béwatar
Aci bafiaan ucaak péwél pésiin ifian bukal pa
pénténkaraan ti uleemp.

Ko unjint wi

Ti béga pulitik oo péwatés béka ko unjint wi aci péme
uwar ko unka wi pédola, bi udola bi uja, péres
ngéleemp ngul pécar, na ngélon. Ko unjint wi wél
bafiaan pewun pénal ti bafiaan pulitik na bawatés
béka. Uniat wi tul ciwug pé€miingérén ngéko unka wi
pé€mea na unkaat wi pémea. Pa banaan ucaadk wi
banal ciwuny ko wi béte pénaam uncii.

Kanjibu ucaak
Tul ti banaan ucaak joon pélukéna ngédaasa bukal
na ngémulta. Kako patandérét na pésiin.

Banek basiin

Banek basiin aci bayank na baténk nasiin. Ee béfaar
ulemp na péyuuntul. Uci nasiin biwoc nanekul
kayankul ti ulempul béling.

Woote

Woote aci undo wi kantu wi bafiaan bécaan ko ulolan
ti ngéwal nga mea ngi pa pédafan ucaan, mawatandér
oo mawatésér ibat aka péci ti na ubandari woote.
Woote kapiban banaan ci ti périm pélolan maa cit ko
umpénni di fiaan nalolan. Woote abof ti béyandaar
banjee biika katim udat.

